
Իրավական ակտի ընդունման անհրաժեշտություն
Սույն որոշման նպատակն է Հայաստանի հյուսիսային սահմանակետերի արդիականացման ծրագրի շրջանակներում Հայաստանի Հանրապետության և Վրաստանի պետական սահմանի «Սադախլո-Բագրատաշեն» անցման կետի տարածքում՝ Դեբետ գետի վրա նոր կամրջի կառուցման համար անհրաժեշտ տարածքները ճանաչել հանրության գերակա շահ: 

Կարգավորման հարաբերությունների ներկա վիճակը և առկա խնդիրները
	Հայաստանի Հանրապետության ու Վերակառուցման և զարգացման եվրոպական բանկի միջև 2012 թվականի նոյեմբերի 23-ին ստորագրված «Հայաստանի հյուսիսային սահմանակետերի արդիականացման ծրագիր» վարկային համաձայնագրի շրջանակներում Հայաստանի Հանրապետության և Վրաստանի պետական սահմանի «Սադախլո-Բագրատաշեն» անցման կետի տարածքում՝ Դեբետ գետի վրա նախատեսվում է կառուցել նոր կամուրջ (այսուհետև՝ Կամուրջ):
Արդեն իսկ պատրաստ են Կամրջի նախագծային փաստաթղթերը: Նախագծային փաստաթղթեր համաձայն՝ Կամրջի կառուցման արդյունքում ազդեցության են ենթարկվում ՀՀ Տավուշի մարզի Բագրատաշեն համայնքում գտնվող 3 միավոր համայնքային սեփականություն հանդիսացող հողամասերի որոշ հատվածներ:  Նկատի ունենալով, որ Ծրագրի իրագործումը հնարավոր չէ ապահովվել առանց տվյալ տարածքների օտարման, ուստի նախագծով առաջարկվում է Կամրջի արդյունքում ազդակիր հողամասերը ճանաչել հանրության գերակա շահ:
[bookmark: _GoBack]Ազդակիր հողամասերի օտարման գործընթացը սկսելու վերջնաժամկետը առաջարկվում է սահմանել 2020 թվականի դեկտեմբերի  25-ը:  
 	Նախագծով հանրության գերակա շահ ճանաչված հողամասերի փոխհատուցման ծախսերը նախատեսվում է իրականացնել ՀՀ 2020 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի թիվ 11010 «Վերակառուցման և զարգացման եվրոպական բանկի աջակցությամբ իրականացվող ՀՀ պետական սահմանի Բագրատաշեն անցման կետի կամրջի վերակառուցման ծրագրի համակարգում և կառավարում» միջոցառման 4861 «Այլ ծախսեր» հոդվածով ՀՀ համաֆինանսավորման գումարի միջհոդվածային վերաբաշխման միջոցով՝ նոր նախատեսվող թիվ 4639 «Այլ ընթացիկ դրամաշնորհներ» հոդվածով:




Իրավական ակտի կիրարկման դեպքում ակնկալվող արդյունքը 
Նախագծի ընդունման արդյունքում օրենքով սահմանված կարգով՝ համարժեք փոխհատուցմամբ կօտարվեն Ծրագրի իրագործման համար անհրաժեշտ հողամասերը՝ ապահովելով Ծրագրի բնականոն ընթացքը:

Սույն որոշման ընդունումը 2020 թվականի ՀՀ պետական բյուջեի ծախսերի էական ավելացում կամ նվազեցում չի նախատեսում:

ԻՐԱՎԱԿԱՆ ԱԿՏԵՐԻ, ՈՐՈՆՑ ՀԻՄԱՆ ՎՐԱ ԿԱՄ ՈՐՈՆՑԻՑ ՕԳՏՎԵԼՈՎ ՄՇԱԿՎԵԼ Է «ՀԱՅԱՍՏԱՆԻ ՀՅՈՒՍԻՍԱՅԻՆ ՍԱՀՄԱՆԱԿԵՏԵՐԻ ԱՐԴԻԱԿԱՆԱՑՄԱՆ  ԾՐԱԳՐԻ ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՎՈՒՇԻ ՄԱՐԶԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ՀԱՆՐՈՒԹՅԱՆ ԳԵՐԱԿԱ ՇԱՀ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԸ

Սույն որոշման նախագիծը մշակվել է «Նորմատիվ իրավական ակտերի մասին» Հայաստանի Հանրապետության oրենքի, «Հանրության գերակա շահերի ապահովման նպատակով սեփականության օտարման մասին» ՀՀ օրենքի պահանջներին համապատասխան:

Սույն որոշման նախագծի ընդունման արդյունքում անհրաժեշտություն կառաջանա փոփոխություն կատարել  ՀՀ կառավարության 26.12. 2019 թ. N 1919-Ն որոշման մեջ:

	Սույն նախագիծը մշակվել է ՀՀ տարածքային կառավարման և ենթակառուցվածքների  նախարարության կողմից:




